
Alfredo Landa aktorea,  2008ko Vianako Printzearen Kultura Saria

Asteartea, 2008ko apirilaren 29a. Alfredo Landa Iruñeko aktoreak jasoko du aurten, Leireko monasterioan eta Asturias eta Vianako Printze Borboiko Feliperen eskuetatik, hamazortzigarren Vianako Printzearen Kultura Saria, Nafarroako Kultura Kontseiluak haren izena proposatu baitio Nafarroako Gobernuari sari hori jasotzeko, gaur goizean horretarako egin den bilkuran. Aurrenekoz emanen zaio sari hau Nafarroaren izena harrotasunez eta modu eredugarrian eramaten jakin duen komiko, aktore, artista bati.


Nafarroako Kultura Kontseiluak nabarmendu duenez, saridunaren biografia eta lanbidean eginiko 50 urteko karreraren berri eman ondoren, “galaiaren estereotipotik aldenduta, eta perfil bakarreko eta ahots zurrun eta hanpatuarekiko lehen mailako aktorearen zantzu estandarizatuetatik urrun, komediante eta aktore bikaina izan da, izaerak eta pertsonaiak erregistro askorekin antzezteko gaitasunarekin”.


Haren teknikari buruz, berriz, azpimarratu du baliabide eta zintzotasun profesional oparokoa dela, eta horri esker “Espainiako zinemako presentzia gogoangarrienetakoen” artean dagoela.


Aurtengo edizioan, sariak sei hautagai zituen: Miguel de la Quadra Salcedo y Gayarre, Juan Huarte Beaumont, Alfredo Landa Areta bera, Juan José Martinena Ruiz, Luis Bacáicoa Martich aita eta Jesús María Muneta Martínez de Morentin aita.

Saritutakoaren biografia


Alfredo Landa Areta 1933ko martxoaren 3an jaio zen Iruñeko San Anton kalean eta 12 urterekin joan zen bizitzera Donostiara, batxilergoa egitera lehenengo eta Zuzenbidea ikastera gero, baina Donostiako Teatro Español Universitario (T.E.U.) delakoan izandako esperientziaren ondorioz antzerkiak liluratu zuen eta horretara dedikatzea erabaki zuen. 


1958an Madrilera jo zuen eta bikoizketako aktore gisa hasi zen lanean. Urtebete geroago antzezlan baterako estreinako kontratua lortu zuen, “Nacida ayer” lanean. Ordutik hona 17 antzezlanetan lan egin du, 120 pelikula eta 13 telesailetan.


Zineman, José María Forquéren zuzendaritzapean hasi zen, “Atraco a las tres” izeneko pelikulan, 1962. urtean. Bere lehendabiziko lanak komikoak izan ziren, eta pertsonaia arketipiko bihurtu zen, Espainiako zinemaren figura gorenetako bat. “Landismoa” deitutako korronte baten sortzailea izan zen, Espainiako sexu errepresioa umorez definitu zuena hirurogeiko hamarkadan. 


Gorputzez anti-heroiarengandik hurbil zegoen arren, Landak jakin zuen erakusten, geroagoko lanei esker, teknika zuen aktorea zela, besteak beste “El crack”, “Los santos inocentes” edo “La vaquilla” pelikuletan agerian geratu zenez. 


1984an aktore onenaren saria irabazi zuen Cannesko jaialdian, Francisco Rabalekin batera, Mario Camusen “Los santos inocentes” filmagatik, eta bi Goya sari ditu, Espainiako zinemarenak, aktore onenari emandakoak: bata, 1987koa, “El bosque animado” pelikulagatik, eta bestea 1992koa, “La marrana” filmagatik. 


Laurogeita hamarreko hamarkadan askoz ezagunagoa egin zen, telebistako zenbait telesailetan arrakasta handiarekin parte hartu zuelako: "Don Quijote", "Lleno, por favor" eta "Por fin solos". 


Iaz, Madrileko Erkidegoak Urrezko Domina eman zion, eta Espainiako Zinemaren Akademiaren Ohorezko Goya Saria jaso zuen, karrera osoaren aintzatespen gisa. 


Alfredo Landaren hautagaitza Vianako Printzearen Kultura Sarirako Nafar Ateneoak aurkeztu zuen.


Gaur goizean Vianako Printzearen Kultura Saria nori eman erabaki duen Nafarroako Kultura Kontseilua kide hauek osatu dute: Kontseiluko burua Kultura eta Turismo kontseilaria, Juan Ramón Corpas Mauleón, eta gainerako kideak, berriz, Pedro Luis Lozano Úriz, Kultura zuzendari nagusia; Daniel Aldaya Marín; Juan Jose Aquerreta Maestu; María Jesús Artaiz Zabalza; Emilio Echavarren Urtasun; Ricardo Fernández Gracia; Alfredo Floristán Imízcoz; Iñaki Fresán Zaratiegui, (Pedro Lozano Bartolozziren ordez); Juan Gracia Armendáriz; Julio Gorricho Moreno; Koldo Lasa Aristi; Joaquín Llansó San Juan; Ángel Martín Duque; Ana Moreno Lecumberri; Manuel Motilva Albericia; Moisés Pérez de Álbeniz Andueza; Ricardo Pita Macaya; José Luis Ramírez Sádaba; Alex Ruiz Pastor; David Rodríguez Caballero, eta Ana Zabalegui Reclusa

Vianako Printzearen Kultura Saria jaso dutenen zerrenda

· 1990 José Goñi Gaztambide 

· 1991 Eugenio Asensio Barbarin 

· 1992 Iruñeko Orfeoia 

· 1993 Rafael Moneo 

· 1994 Francisco Ynduráin 

· 1995 Julio Caro Baroja 

· 1996 Pablo Antoñana Chasco 

· 1997 Pedro Miguel Echenique Landiribar 

· 1998 Ramón Armendáriz 

· 1999 Alvaro D'Ors 

· 2000 Concepción García Gaínza 

· 2001 Miguel Sánchez Ostiz 

· 2002 María Bayo 

· 2003 Juan José Aquerreta Maestu 

· 2004 Fernando Redón 

· 2005 Javier Manterola Armisén 

· 2006 Javier Tejada Palacios 

· 2007 Pedro Iturralde

(






( Nota: en la sección de "Noticias" de www.navarra.es se ofrece una fotografía relacionada con esta nota de prensa.

